
 

 

 
ᑐᓂᕐᕈᑎᒃᓴᐃᑦ ᐅᑯᓄᖓ 

ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ (ᐆᒪᔪᓕᕆᔨᕐᔪᐊᒃᑯᑦ) 

ᑳᑎᒪᓂᕇᓐᓇᓲᕆᔭᖓᓂᒃ ᑲᑎᒪᓂᖏᑦ ᓈᓴᐅᑎᓕᖕᒥ 001-2026 

ᐱᔾᔪᑎᖃᕐᓂᕐᒧᑦ 

ᖃᐅᔨᑎᑦᑎᒋᐊᕈᑎᒃᓴᓂᒃ: ☒     ᐃᓱᒪᓕᐅᕈᑕᐅᔭᕆᐊᓕᖕᓂᒃ: ☐ 

ᐃᓱᒪᓘᑕᐅᔪᓂᒃ:  ᐸᓐᓂᖅᑑᕐᒥ ᐆᒪᔪᓐᓂᐊᖅᑎᒃᑯᑦ ᑲᑐᔾᔨᖃᑎᒌᖏᑦ ᐸᓐᓂᖅᑑᒥ ᑕᒪᓂ 2026−ᒥ 

ᖃᓄᖅ ᐱᕙᓪᓕᐊᓚᐅᕐᓂᖏᑦ: 

ᑕᐃᒃᑯᐊ ᐸᓐᓂᖅᑑᕐᒥ ᐆᒪᔪᕐᓂᐊᑎᒃᑯᑦ ᑲᑐᔾᔨᖃᑎᒌᖏᑦ ᑎᓕᔭᐅᓯᒪᒻᒪᑕ ᐆᒪᔪᕐᓂᐊᖃᑕᕐᓂᕐᒥᒃ ᕿᓚᓗᒐᕐᓂᒃ 

ᑕᐅᕙᖓᑦ ᐸᓐᓂᖅᑑᑉ ᓯᓚᑖᓂ ᖃᖏᖅᑐᐊᓗᒻᒥ ᒪᓕᒃᑐᓂᒃ ᓄᓇᕗᒻᒥ ᓄᓇᑖᕈᑏᑦ ᐊᖏᕈᑎᖏᓐᓂᒃ ᒪᓕᒐᕐᓂᒃ  

ᐊᓯᖏᓐᓂᓗ ᑎᑎᕋᖅᓯᒪᓂᖏᓐᓂ ᐊᖏᕈᑎᓂᒃ.  

5.1.1 ᑐᑭᓕᐅᖅᓯᒪᕗᑦ “ᐃᓅᔾᔪᑎᒃᓴᕆᔭᐅᔭᕆᐊᓕᓐᓂᒃ” ᐃᒫᒃ ᐊᖑᓇᓱᒍᓐᓇᕐᓂᖏᓐᓂᒃ ᐃᓄᐃᑦ ᒪᓕᒃᑐᓂᒃ 

ᐅᖃᐅᓯᐅᓂᖏᓐᓂ ᐃᓗᓕᖏᓐᓂ 5.6.19−ᒥᒃ ᑎᑭᓪᓗᒍ 5.6.25−ᒧᑦ  

5.1.2(e) ᐅᖃᖅᓯᒪᓪᓗᑐᖅᓱᑎᒃ ᐃᒪᐃᓕᖓᔪᓂᒃ ᐃᓕᑕᖅᓯᓯᒪᓂᖅ “ᐃᓄᐃᑦ ᐱᐅᓯᑐᖃᕆᔭᖏᓐᓂᒃ 

ᐆᒪᔪᓐᓂᐊᖃᑕᕐᓂᕐᒥᒃ ᐊᐅᓚᑦᓯᕙᓐᓂᖏᑦ”, ᐊᓯᖏᓪᓗ ᐊᐅᓚᑦᑎᔾᔪᑕᐅᕙᓐᓂᖏᑦ  (ᓲᕐᓗ ᐆᑦᑑᑎᒋᓗᒍ 

ᖃᐅᔨᓴᖅᑕᐅᓯᒪᔪᓂᒃ ᒪᓕᒃᑐᓂᒃ) ᐅᖃᐅᓯᐅᓯᒪᖏᒻᒪᑕ ᐃᓗᓕᖏᓐᓂᒃ 5−ᖓᓃᑐᓂ.  

5.7.3  ᑐᓂᓯᒋᕗᑦ ᓴᖏᓂᖏᓐᓂᒃ, ᖃᓄᐃᓕᐅᕈᓐᓇᕐᓂᖏᓐᓂᓗ ᐊᖑᓇᓱᑦᑎᑦ ᐆᒪᔪᕐᓂᐊᖅᑎᑦ 

ᑲᑐᔾᔨᖃᑎᒌᖏᓐᓂᒃ (ᓲᕐᓗ ᐆᑦᑑᑎᒋᓗᒍ ᐸᓐᓂᖅᑑᕐᒥ ᐆᒪᔪᕐᓂᐊᖅᑏᑦ ᑲᑐᔾᔨᖃᑎᒌᖏᓐᓂᒃ) 

ᐊᐅᓚᑦᑎᔨᐅᔪᓐᓇᕐᓂᖅ ᓄᓇᓕᓐᓂ ᐃᓅᔾᔪᑎᒃᓴᕆᔭᐅᔪᓂᒃ ᐱᔭᕆᐊᖃᖅᑕᖏᓐᓂᒃ, ᐃᓚᖃᕐᓗᑎᒃ 

ᓴᓂᕐᕙᐃᕕᐅᖃᑦᑕᕈᓐᓇᕐᓂᖏᓐᓂᒃ ᓄᓇᓕᓐᓂ ᐃᓅᔾᔪᑎᒃᓴᓂᒃ ᐱᔭᐅᖃᑕᕈᓐᓇᕐᓂᐊᖅᑐᓂᒃ ᐊᒻᒪᓗ 

ᑰᑕᑰᖓᖏᑦᑐᓂᒃ ᐃᓱᒪᖃᖅᑎᑦᑎᔪᓐᓇᕐᓂᖅ, ᐃᓚᓕᐅᑎᓯᒪᓂ ᑲᑐᔾᔨᖃᑎᒌᖏᓐᓄᑦ.  

5.7.8. ᐱᔪᓐᓇᐅᑕᐅᕙᒻᒥᔪᑦ ᐊᑐᓂ ᐊᖑᓇᓱᒃᑏᑦ ᐆᒪᔪᕐᓂᐊᖅᑎᑦ ᑲᑐᔾᔨᖃᑎᒌᖏᑦ ᑎᑎᕋᖃᑕᕈᓐᓇᕐᓂᖅ 

ᒪᓕᒐᓕᐅᖃᑕᕈᓐᓇᕐᓂᖏᓐᓂᓐᓗ ᒪᓕᒐᕋᓛᕆᔪᒪᔭᖏᓐᓂᒃ ᐊᑐᕐᓗᑎᒃ ᐊᐅᓚᑦᑎᔨᐅᕝᕕᒋᔭᖏᓐᓂᒃ.  

ᐊᓯᖏᓐᓂᑕᐅᖅ ᑎᑎᕋᖅᓯᒪᓂᖏᑦ ᓄᓇᕗᒻᒥ ᓄᓇᑖᕈᑎᓂ ᐊᒃᑐᐃᓂᖃᕈᓐᓇᕆᕗᑦ ᑕᒪᒃᑯᐊ ᓴᖏᓂᖃᕐᕕᒋᔭᖏᓐᓂ 

ᐸᓐᓂᖅᑑᕐᒥ ᐆᒪᔪᓐᓂᐊᖅᑎᒃᑯᑦ ᑲᑐᔾᔨᖃᑎᒌᖏᓐᓂᒃ ᐊᐅᓚᑦᑎᔪᓐᓇᕐᓂᖏᓐᓂ ᕿᓚᓗᒐᕐᓂᒃ ᐃᓚᓕᐅᑎᓯᒪᔪᓂᒃ 

ᑲᑐᔾᔨᖃᑎᒌᖏᓐᓂᒃ.  

 

ᑕᒫᓂ ᑎᓯᐱᕆ 12, 2012−ᒥ, ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᐃᓱᒪᓕᐅᓚᐅᖅᔪᕗᑦ ᑕᐃᒃᑯᓂᖓ 

ᐃᓅᔾᔪᑎᒃᓴᓂᒃᑕᐅᔪᓐᓇᕐᓂᖏᓐᓂᒃ ᕿᓚᓗᒐᓂᕐᒃ ᐊᓯᖏᓐᓂᓗ ᐃᒪᕐᒥᐅᑕᓂᒃ ᐆᒪᔪᕐᓂᒃ 

ᓇᓕᖃᒋᔭᐅᖃᑕᕆᐊᖃᕐᓂᖏᓐᓂᒃ ᑕᐃᒃᑯᓄᖓ ᑕᒪᐃᓐᓂᒃ ᑲᑎᓪᓗᒋᑦ ᐊᖑᓇᓱᒃᑕᐅᖃᑕᕈᓐᓇᕐᓂᖏᓐᓂᒃ ᐊᒻᒪᓗ 

ᐋᕿᒋᐊᖅᑕᐅᖃᑕᕈᓐᓇᕐᓂᖏᓐᓂᒃ ᑖᒃᑯᓄᖓ ᐆᒪᔪᓕᕆᔨᕐᔪᐊᒃᑯᓐᓄᑦ ᖃᑯᑎᒃᑯᑦ/ᐃᓛᓂᒃᑯᑦ.  

 

ᑕᒫᓂ ᐊᒃᑑᐱᕆ 2010-ᒥᒃ ᑎᑭᓪᓗᒍ ᑕᒪᐅᖓ ᔫᓐ 2011−ᒧᑦ, ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᕿᒥᕐᕈᐊᓚᐅᕐᒪᑕ 

ᑐᒃᓯᕋᐅᑎᓕᐊᕆᓯᒪᔭᖏᓐᓂᒃ ᐃᖃᓗᓕᕆᔨᕐᔪᐊᒃᑯᑦ ᐃᒪᕐᒥᐅᑕᓕᕆᔨᒃᑯᓪᓗ ᑲᓇᑕᒥ ᐃᓕᔭᐅᖁᔨᓪᓗᑎᒃ ᕿᓚᓗᒐᕐᓂᒃ 

ᑕᐅᕙᓃᓲᖑᔪᓂᒃ ᖃᖏᖅᑐᐊᓗᒻᒥ ᐃᓕᑕᕆᔭᐅᖁᓪᓗᒋᑦ “ᐅᓗᕆᐊᓇᖅᑐᒦᓕᕈᓐᓇᕐᓂᖏᓐᓂᒃ” 

ᐊᒥᔅᓲᖏᓗᐊᓕᕈᓐᓇᕐᓂᖅ.  ᐆᒪᔪᓕᕆᔨᕐᔪᐊᒃᑯᑦ ᐃᑲᔪᖅᓱᐃᓚᐅᖏᑦᑐᑦ ᐃᓕᔭᐅᖁᔭᐅᓂᖏᓐᓂᒃ ᒪᓕᒐᖅᑎᒍᑦ. 

ᐃᒪᕐᒥᐅᑕᓕᕆᔨᒃᑯᑦ ᒥᓂᔅᑕᖓᑦ ᑕᐃᒪᐃᓂᖓᓄᑦ, ᐊᖏᕈᑎᖃᓚᐅᕈᓃᕆᕗᑦ ᐆᒪᔪᓕᕆᔨᕐᔪᐊᒃᑯᑦ 

ᐊᖏᕈᑕᐅᖁᖏᑕᖏᓐᓂᒃ ᐃᓕᔭᐅᖁᔨᓂᖏᓐᓂᒃ ᐃᒪᕐᒥᐅᑕᓕᕆᔨᒃᑯᑐᑦ ᕿᓇᓗᒐᕐᓂᒃ ᖃᖏᖅᑐᐊᓗᒻᒥ 

“ᐅᓗᕆᐊᓇᖅᑐᒦᓕᕈᓐᓇᕐᓂᖏᓐᓂᒃ” ᐊᒥᔅᓱᖏᓗᐊᓕᕈᓐᓇᕐᓂᖅ ᑕᒫᓂ 2011−ᒥ. 

 

ᒪᓕᒐᓕᕆᓂᖏᓐᓂᒃ ᐃᓕᔭᐅᖁᔨᓪᓗᑎᒃ ᐃᓕᑕᕆᔭᐅᖁᔭᖏᓐᓂᒃ, ᐱᓗᐊᖅᑐᒥᒃ ᐊᖏᖃᑎᒌᒎᑕᐅᖏᑦᑎᐊᕈᓐᓇᖅᑐᓂᒃ 

ᐊᓯᖏᓐᓂᓗ ᖃᓄᐃᓕᐅᕈᑕᐅᓕᕈᓐᓇᖅᑐᓂᒃ, ᕿᑎᐊᓃᓪᓚᕆᓚᐅᖅᐳᑦ ᑐᖓᕕᐅᖃᕐᓂᖏᑦ ᖃᐅᔨᓴᖅᑕᐅᓯᒪᔪᓂᒃ 

ᓴᓂᐊᓂ ᐃᓄᐃᑦ ᐱᐅᓯᑐᖃᖏᓐᓂᒃ ᐆᒪᔪᕐᓂᒃ ᐊᐅᓚᑦᓯᓂᕆᕙᒃᑕᑐᖃᕆᔭᖏᓐᓂᒃ ᐊᒻᒪᓗ ᐃᓄᐃᑦ 

ᖃᐅᔨᒪᔭᑐᖃᖏᓐᓂᒃ ᑐᓐᖓᕕᖃᖅᑐᓂᒃ. ᐸᓐᓂᖅᑑᕐᒥ ᐆᒪᔪᓐᓂᐊᖅᑎᒃᑯᑦ ᑐᖓᕕᒋᓚᐅᖅᑕᖏᑦ 

ᑭᖑᕚᕇᒃᑐᒐᓴᒻᒪᕆᖕᓄᑦ ᒪᓕᖃᑕᕐᓂᖏᓐᓂᒃ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ, ᐊᒻᒪᓗ ᒫᓐᓇᓵᖑᓂᖅᓴᐅᓚᐅᖅᑐᖅ 

ᐃᓄᐃᑦ ᓱᓕᔪᓂᒃ ᐅᖃᕆᐊᖃᖅᑎᑕᐅᓂᖏᓐᓂ, ᐹᓐᓂᖅᑐᕐᒥ ᐆᒪᔪᕐᓂᐊᑎᒃᑯᑦ ᑲᑐᔾᔨᖃᑎᒌᖏᑦ 

ᐃᖃᐅᒪᔭᐅᖁᔨᓗᐊᓚᐅᖅᑐᑦ ᒪᕐᕉᓂᖏᓐᓂᒃ ᐊᔾᔨᒌᖏᑦᑑᒃ ᑲᑎᖓᕙᓐᓂᖏᑦ ᕿᓚᓗᒐᐃᑦ ᐱᑕᖃᓲᖑᓂᖏᑦ ᑕᐅᕙᓂ 

ᑲᖏᖅᑐᐊᓗᒻᒥ, ᐊᑯᓂᐊᓗ ᒪᓕᒃᑐᓂᒃ ᐃᓄᓐᓄᑦ ᖃᐅᔨᒪᔭᐅᖏᓐᓇᖅᑐᓂᒃ ᑭᖑᕙᕇᑦᑐᓄᑦ. ᑐᖓᕕᓖᑦ 

ᐃᓄᐃᑦ−ᖃᐅᔨᒪᔭᑐᖃᖏᓐᓂᒃ ᑕᐃᒪᐃᓐᓂᕋᖅᑕᐅᓯᒪᓂᖏᑦ ᐊᖏᕈᑕᐅᓚᐅᔪᓐᖏᒻᒪᑕ ᐃᒪᕐᒥᐅᑕᓕᕆᔨᒃᑯᑦ 

ᒥᓂᔅᑕᖓᓄᑦ, ᒪᓕᒐᕐᓂᒃ ᒪᓕᖏᑦᓱᓂ ᐃᓗᓕᖏᓃᑦᑐᓂᒃ 5.12(e)−ᒥ ᑎᑎᕋᖅᓯᒪᔪᓂᒃ ᓄᓇᕗᒻᒥ ᓄᓇᑖᕈᑎᓂ. 

ᐊᐃᑉᐹᓂᓗ, ᐆᒪᔪᓕᕆᔨᕐᔪᐊᒃᑯᑦ ᖃᐅᔨᓚᐅᖅᑐᑦ 2011-ᖑᑎᓪᓗᒍ, ᑕᐃᒃᑯᐊ ᑐᖓᕕᖃᕐᓂᖏᑦ ᐃᓄᐃᑦ 

ᖃᐅᔨᒪᔭᑐᖃᖏᓐᓂᒃ ᐃᑲᔪᖅᓱᐃᓂᖏᓐᓂᒃ ᐆᒪᔪᕐᓂᐊᖅᑎᑦ ᐊᖑᓇᓱᒃᑏᑦ ᑲᑐᔾᔨᖃᑎᒌᖏᓐᓄᑦ 

ᐃᓕᑕᕆᔭᐅᓚᐅᕐᓂᖏᓐᓂᒃ “ᑐᖓᕕᐅᔪᓐᓇᑦᓯᐊᕐᓂᖏᓐᓂᒃ ᐊᒻᒪᓗ ᓱᓕᔪᕆᔭᐅᓂᖏᓐᓂᒃ ᐅᒃᐱᕆᔭᐅᓗᑎᒃ”.  

ᑭᖑᓂᐊᒍᑦ ᑐᒃᓯᕋᕐᕕᐅᖃᑕᐅᓚᐅᖅᓱᑎᒃ ᑕᐃᑯᓇᖓᑦ ᐸᓐᓂᖅᑑᕐᒥ ᐆᒪᔪᓐᓂᐊᖅᑎᒃᑯᑦ ᑲᑐᔾᔨᖃᑎᒌᖏᓄᑦ, ᑕᒫᓂ 

2022−ᒥ ᐃᒪᕐᒥᐅᑕᓕᕆᔨᒃᑯᑦ ᐊᓱᐃᓛᒃ ᖃᐅᔨᓴᕆᐊᓪᓚᓕᓚᐅᖅᐳᑦ ᑎᒥᖓᓂᒃ ᐊᐅᖓᓂ ᐲᖅᓯᓯᒪᓗᑎᒃ 

ᖃᐅᔨᓴᒐᒃᓴᓂᒃ ᕿᓚᓗᒐᖏᓐᓂᒃ ᑲᖏᖅᑐᐊᓗᒥᒃ. ᑕᒫᓂ ᑎᓯᐱᕆ 2022−ᒥ ᐃᒪᕐᒥᐅᑕᓕᕆᔨᒃᑯᑦ ᓴᕿᑎᑦᓯᓕᓚᐅᖅᑐᑦ 

ᑎᒥᖏᓐᓂᒃ ᐊᐅᖓᓂᒡᓗ ᖃᐅᔨᓴᖅᑕᐅᓚᐅᖅᑐᓂᒃ, ᖃᖏᖅᑐᐊᓘᑉ ᕿᓚᓗᒐᓕᕆᔩᑦ ᐃᖃᓇᐃᔭᖅᑏᑦ ᑎᒥᖁᑎᖏᓐᓄᑦ. 

24-ᖑᓚᐅᖅᑐᓂ ᖃᐅᔨᓴᖅᑕᐅᓚᐅᖅᑐᓂ, ᐊᒥᔅᓲᓂᖅᓴᐅᓚᐅᖅᑐᑦ ᑕᐅᕗᖔᖅᑐᑦ ᖃᖏᖅᑐᐊᓗᒻᒥ ᕿᓚᓗᒐᖏᓐᓂᒃ 

(CSB) ᐃᓚᒋᔭᐅᔪᓂᒃ (74% ᐳᓴᓐᑎᖏᓃᑦᑐᓂᒃ). ᑕᐃᒃᑯᐊ ᐊᒥᐊᒃᑯᖏᑦ (26% ᐳᓴᖏᓃᓚᐅᖅᑐᑦ)  

ᐊᔾᔨᑲᓴᒐᕙᓚᐅᖅᑕᖏᑦ ᕿᓚᓗᒐᖏᓐᓂᒃ ᑕᐅᕙᖔᖃᑕᖅᑐᓂᒃ ᕼᐊᑦᓴᓐᐲᑉ ᐱᖓᓐᓇᖓᓂᒃ (WHB) ᕿᓚᓗᒐᕐᓂᒃ. 

ᖃᐅᔨᒪᔭᐅᖏᓚᖅ ᑕᐃᒪ ᑕᒪᒃᑯᐊ ᐊᒥᔅᓱᓂᖏᑦ ᑐᖓᕕᖃᕐᒪᖔᑖ ᑎᒥᖏᓐᓂᒃ ᐊᐅᖏᓐᓂᒡᓗᓐᓂᑦ ᐊᑐᓂ 

ᐱᔭᐅᓯᒪᓂᖏᓐᓂᒃ, ᐊᒻᒪᓗ ᑕᐃᒃᑯᐊᓚᕆᐅᒐᓗᐊᕐᒪᖔᑕ ᕿᓚᓗᒐᖏᓐᓂᒃ ᑲᖏᖅᑐᐊᓗᖓᓂᒃ, ᐅᕝᕙᓗᓐᓃᑦ 

ᐃᓚᒋᔭᐅᓂᖏᓐᓂᒃ ᒪᕐᕉᖕᓂᒃ ᐊᔾᔨᒌᒃᐸᖏᑦᑑᓐᓂᒃ, ᑖᒃᑯᓇᖓᖏᑦᓯᐊᒻᒪᕆᖕᒪᖔᑕᓗᓐᓃᑦ ᓇᓗᓇᖅᓱᑎᒃ. 

ᐃᓚᒋᔭᐅᒐᓗᐊᕐᒪᖔᑕ.  

ᕿᓚᓗᒐᐃᑦ ᐃᓕᑕᕆᔭᐅᕙᓐᓂᖏᑦ ᑕᒪᐃᓐᓂ ᖃᐅᔨᒪᔭᐅᓂᖏᓐᓂᒃ ᒪᓕᑦᓯᐊᑐᐃᓐᓇᖅᐳᑦ ᐃᓄᐃᑦ 

ᖃᐅᔨᒪᔭᑐᖃᖏᓐᓂᒃ. ᖃᐅᔨᒪᓂᐊᖅᐳᓯ ᒪᕐᕉᖕᓂᒃ ᐊᔾᔨᒌᖏᑦᑑᑎᓂᒃ ᕿᓚᓗᒐᖃᕐᒪᑦ ᑕᐅᕙᓂ ᑲᖏᖅᑐᐊᓗᒥᒃ 

ᐸᓐᓂᖅᑑᕐᒥ ᐆᒪᔪᓐᓂᐊᖅᑎᑦ ᑲᑐᔾᔨᖃᑎᒌᖏᓐᓄᑦ ᐊᔾᔨᒌᖏᓐᓂᕋᖅᑕᐅᕙᒻᒪᑕ ᒫᓐᓇᐅᔪᖅ ᐊᖑᓇᓱᒃᑏᑦ ᐸᓐᓂᖅᑑᒥ 

ᒪᓕᒐᕋᓛᖏᓐᓂ, ᒪᓕᑕᐅᓗᑎᒃ ᓄᓇᓕᖕᓂ ᐊᖑᓇᓱᒃᑎᓄᑦ ᐆᒪᔪᕐᓂᐊᖅᑎᓄᑦ ᖃᐅᔨᒪᔭᑐᖃᖏᑦ ᑕᐃᒃᑯᐊ 

ᐃᓱᐃᑦᑐᕐᒥᐅᑦ ᕿᓚᓗᒐᖏᑦ (ᐸᓐᓂᖅᑑᕐᒥ ᑲᑐᔾᔨᖃᑎᒌᖏᓐᓂᒃ) ᒪᓕᒐᕋᓛᖏᓐᓂ ᑎᑎᕋᐅᑕᐅᓯᒪᔪᑦ 

ᐊᖏᓂᖅᓴᐅᓂᕋᖅᑕᐅᕙᓐᓂᖅ ᐊᒻᒪᓗ ᐊᒥᓱᓂᕋᖅᑕᐅᕙᓂᖏᓐᓂ ᑕᐅᕙᓂ ᐃᔅᓱᐃᑦᑐᕐᒥ ᐊᐅᔭᓕᓵᕐᓂᖓᓂ, ᐊᒻᒪᓗ 

ᐊᔾᔨᐸᓗᒋᓪᓗᓂᒋᑦ ᐸᓐᓂᖅᑑᑉ ᑲᖏᖅᑐᐊᓗᐊᓂ ᖃᐅᔨᒪᔭᐅᔪᓂᒃ ᐃᓱᒪᒋᓪᓗᒋᑦ ᑎᒥᖏᑦ ᐊᐅᖓᓂᒡᓗ 

ᖃᐅᔨᓴᖅᑕᐅᓯᒪᓂᖏᑦ. ᐊᐃᑉᐸᖓᓐᓂᓕᑦᑕᐅᖅ, ᑕᐃᒃᑯᐊ “ᒥᑭᓐᓂᖅᓂᓴᐅᓂᕋᖃᖅᑕᐅᔪᑦ” ᕿᓚᓗᒋᑦ ᐸᓐᓂᖅᑑᕐᒥ 

ᑲᑐᔾᔨᖃᑎᒌᖏᓐᓂ ᒫᓐᓇᐅᔪᖅ ᒪᓕᒐᕋᓛᕆᔭᖏᓐᓂ ᑎᑎᕋᖅᓯᒪᓂᖏᓐᓂ ᐅᖃᖅᓯᒪᔪᑦ ᐱᑕᖃᓲᖑᓂᖏᓐᓂ 

ᐱᓗᐊᖅᑐᒥᒃ ᑕᐅᕙᓂ ᓂᒋᖅᐸᓯᖓᓂ ᖃᖏᖅᑐᐊᓗᑉ ᐊᒻᒪᓗ ᑲᓇᓐᓇᖅᐸᓯᖓᓂ ᑕᐅᕙᓂ Irvine Inlet-ᒥ ᐊᒻᒪᓗ 

ᐊᔾᔨᑲᓴᑦᓯᐊᒻᒪᕆᒃᓱᑎᒃ ᕼᐊᑦᓴᓐᐲᑉ ᓂᒋᐊᓂᖔᖃᑦᑕᖅᑐᓂᒃ ᕿᓚᓗᒐᕐᓂᒃ ᑐᖓᕕᖃᖅᓱᑎᒃ ᐱᐅᓯᑐᖃᖏᓐᓂᒃ ᐊᒻᒪᓗ 

ᐃᓄᐃᑦ ᖃᐅᔨᒪᔭᑐᖃᖏᓐᓂᒃ, ᐊᒻᒪᓗ ᐃᓱᒪᒋᔭᐅᓂᖏᓐᓂᒃ ᐃᒪᕐᒥᐅᑲᑕᓕᕆᔨᒃᑯᓐᓄᑦ ᒫᓐᓇᐅᓵᖅ 

ᖃᐅᔨᓴᖅᑕᐅᓚᐅᕐᓂᖏᓐᓂᒃ.   

ᑕᒫᓂ ᔫᓐ 2023−ᖑᑎᓪᓗᒍ, ᐃᒪᕐᒥᐅᑕᓕᕆᔨᒃᑯᑦ ᓇᓗᓇᐃᔭᐃᓚᐅᖅᑐᑦ ᑰᑕᖃᖏᓐᓂᕋᐃᓗᑎᒃ ᐅᕝᕙᓗᓐᓃᑎ 

ᑕᒪᐃᓐᓂ ᑲᑎᓪᓗᒋᑦ ᐊᖑᓇᓱᒃᕕᐅᖃᑕᕈᓐᓇᕐᓂᖏᓐᓂ ᕼᐊᑦᓴᓐᐲᑉ ᐱᖓᓐᓇᖓᓂ ᕿᓚᓗᒐᖏᑦ. ᒫᓐᓇᐅᔪᖅ ᑰᑕᖏᑦ 

ᐅᕝᕙᓗᓐᓃᑦ ᐱᔭᐅᖃᑕᕈᓐᓇᕐᓂᖏᑦ ᐃᓅᔾᔪᑎᒃᓴᐅᓪᓗᑎᒃ ᕿᓚᓗᒐᐃᑦ ᑕᐅᕙᖓᑦᓃ ᐊᒥᓲᓂᓖᑦ ᖃᖏᖅᑐᐊᓗᒻᒥ is 

41−ᖑᕗᑦ. ᐃᒪᕐᒥᐅᑕᓕᕆᔨᒃᑯᑦ ᐊᑐᖅᑎᑦᑎᖃᑦᑕᖅᓯᒪᔪᑦ ᒫᓐᓇᐅᔪᖅ ᐊᒻᒪᓗ ᐊᑐᖅᑕᐅᕙᓚᐅᕐᓂᖏᓐᓂᒃ 

ᐱᔭᐅᔪᓐᓇᕐᓂᖏᓐᓂᒃ ᑰᑕᖏᑦ ᑕᒪᐃᓐᓂᒃ ᕿᓚᓗᒐᐃᑦ ᐅᒪᔪᖅᑕᐅᔪᓐᓇᕐᓂᖏᑦ ᑕᐅᕙᖓᑦ ᑲᖏᖅᑐᐊᓗᖕᒥᒃ ᐊᒻᒪᓗ 

ᑕᐃᒪᖓᑦ ᐃᓄᓐᓄᑦ ᐸᓐᓂᖅᑑᕐᒥᐅᑕᓄᑦ ᓈᒻᒪᒋᔭᐅᖃᑕᖏᑦᑐᓂᒃ ᓯᕗᓪᓕᕐᒥ ᑕᐃᒪᖓᓂᒃ 

ᑰᑕᖃᖅᑎᑦᓯᒋᐊᓚᐅᕐᓂᖏᓐᓂᒃ ᐱᒋᐊᓚᐅᖅᑐᓂᒃ ᕿᓚᓗᒐᖅᑕᐅᔪᓐᓇᕐᓂᖏᑦ. ᐃᒪᕐᒥᐅᑕᓕᕆᔨᒃᑯᑦ 

ᒪᓕᒐᖃᖅᑎᑦᓯᓂᖏᑦ ᑰᑕᑯᑦ ᑕᒪᐃᓐᓂᒃ ᕿᓚᓗᒐᖅᑕᐅᔪᓐᓇᕐᓂᖏᓐᓂᒃ ᖃᖏᖅᑐᐊᓗᒻᒥ ᒪᓕᖏᒪᑕ ᐱᑕᖃᕐᓂᖏᓐᓂᒃ 

ᒪᕐᕉᖕᓂᒃ ᐊᔾᔨᒌᖏᑦᑑᑎᓂᒃ ᕿᓚᓗᖃᕐᕕᐅᓂᖏᓐᓂᒃ ᑕᐅᕙᓂ ᐊᐃᑉᐸᖓᑦ ᑕᐅᕙᖔᕐᓂᖏᓐᓂᒃ ᕼᐊᑦᓴᓐᐲᑉ 

ᐱᖓᓐᓇᖓᓂᒃ ᑰᑕᖃᖅᑎᑕᐅᖏᑦᓯᐊᒻᒪᕆᑦᑐᓂᒃ ᑕᒪᐃᓐᓕᒫᑲᓴᑦᓯᐊᖅ ᓯᓚᑖᓃᓕᒫᖅ ᑲᖅᑐᐊᓘᑉ.  

ᐃᓄᐃᑦ ᐊᖑᓇᓱᒃᑏᑦ ᐆᒪᔪᕐᓂᐊᖅᑐᑦ ᐸᓐᓂᖅᑑᕐᒥ ᑐᑭᓕᐅᕈᓐᓇᓲᑦ ᓇᓪᓕᖏᓐᓂᒃ ᕿᓚᓗᒐᕐᕕᐅᓯᒪᔪᖃᕐᒪᖔᑦ 

ᒪᓕᒃᑐᓂᒃ ᑎᒥᖓᑕ ᐊᖏᓂᖏᓐᓂᒃ ᐊᓯᖏᓐᓂᓗ ᖃᐅᔨᒪᔾᔪᑕᐅᕙᑦᑐᓂᒃ, ᑕᒪᒃᑯᐊᓗ ᖃᐅᔨᒪᔾᔪᑎᑦᓴᐃᑦ 

ᑲᑎᖅᓱᖅᑕᐅᕙᓪᓕᐊᓂᐊᓕᖅᓱᑎᒃ ᓯᕗᓂᑦᓴᒥ. 

ᑐᔪᖅᑕᐅᒐᒥᒃ ᖃᕆᑕᐅᔭᒃᑯᑦ ᑎᑎᖃᖅᑖᕐᕕᒃᑯᑦ, ᑕᐃᒃᑯᐊ ᖃᖏᖅᑐᐊᓗᒻᒥ ᕿᓇᓗᒐᓕᕆᔩᑦ ᐃᖃᓇᐃᔭᖅᑏᑦ 

ᑎᒥᖁᑎᖏᑦ ᑕᒪᓂ ᒫᔾᔨ 2024−ᒥ ᑐᔪᖅᑕᐅᓪᓗᑎᒃ ᑕᐃᒃᑯᓇᖓᑦ ᐃᒪᕐᒥᐅᑕᓕᕆᔨᒃᑯᑦ ᐃᖃᓇᐃᔭᖅᑎᖏᓐᓄᑦ, ᑕᒪᕐᒥᒃ  

ᐆᒪᔪᓕᕆᔨᕐᔪᐊᒃᑯᑦ  ᐊᒻᒪᓗ ᐃᒪᕐᒥᐅᑕᓕᕆᔨᒃᑯᑦ ᐃᑲᔪᖅᓱᐃᓚᐅᖅᑐᑦ ᐊᐅᓚᑕᐅᕙᓐᓂᖏᓐᓂᒃ ᕿᓚᓗᒐᐃᑦ 

ᐹᓐᓂᖅᑑᕐᒥᐅ ᐃᓄᓐᓄᑦ ᑐᖓᕕᖃᖅᑐᓂᒃ ᓄᓇᓕᖕᓂ ᐊᐅᓚᑦᓯᓂᕆᔭᐅᔪᑐᖃᐅᔪᓂᒃ ᐊᑐᕈᓐᓇᕐᓂᖏᓐᓂᒃ. ᑕᒪᓐᓇ 

ᒪᓕᑲᔭᖅᐳᖅ ᐃᓗᓕᖏᓐᓂᒃ 5.1.2(e)−ᖓᓃᑦᑐᓂᒃ ᓄᓇᕗᒻᒥ ᓄᓇᑖᕈᑎᓂᒃ.  . 

ᐊᖏᕈᑕᐅᓂᖏᑦ ᐋᕿᒋᐊᖅᑕᐅᓯᒪᔪᑦ (ᐸᓐᓂᖅᑑᕐᒥ ᑲᑐᔾᔨᖃᑎᒌᖏᑦ) ᕿᓚᓗᒃᓴᖃᑕᕈᓐᓇᕐᓂᕐᒧᑦ ᒪᓕᒐᕋᓛᖏᓐᓂᒃ 

ᑕᒫᓂ 2024 ᐊᒻᒪᓗ ᐊᑐᓕᖅᑎᑕᐅᓂᐊᖅᑐᓂ ᑕᒫᓂ 2026 

ᑲᑎᒪᓪᓗᑎᒃ ᐃᓕᓐᓂᐊᖃᑎᒌᒃᓱᑎᒃ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ (ᑕᑯᓗᒋᑦ ᑐᑭᓯᓂᐊᕐᕕᐅᖃᑦᑕᖅᓯᒪᓂᖏᑦ ᐊᑕᓃᑦᑐᑦ) 

ᕕᕗᐊᕆᐅᓚᐅᖅᑐᒥ 2023−ᒥ, ᒫᓐᓇᐅᔪᖅ ᕿᓚᓗᒐᕐᓂᐊᕈᓐᓇᕐᓂᕐᒧᑦ ᒪᓕᒐᕋᓛᕆᔭᐅᔪᑦ ᐋᕿᒋᐊᖅᑕᐅᓚᐅᖅᑐᑦ 

ᑲᔪᓯᑎᑕᐅᓚᐅᖅᓱᑎᒡᓗ ᑕᐃᑲᓂ ᐊᕐᕌᒍᑕᒫᖅ ᑲᑎᒪᔨᕐᔪᐊᕐᓂᖏᓐᓂ ᐸᓐᓂᖅᑑᕐᒥ ᐆᒪᔪᓐᓂᐊᖅᑎᒃᑯᑦ 

ᑲᑐᔾᔨᖃᑎᒌᖏᓐᓄᑦ ᑕᒫᓂ ᑎᓯᐱᕆ 2024−ᖑᑎᓪᓗᒍ.  ᐊᑐᓕᖅᑎᑕᐅᕙᓪᓕᐊᓂᖏᑦ ᐋᕿᒋᐊᖅᑕᐅᓯᒪᓂᖏᑦ 

ᒪᓕᒐᕋᓛᖏᑦ ᐅᖓᕙᕆᐊᖅᑕᐅᓕᓚᐅᖅᑐᑦ ᑭᓯᐊᓂ 2026−ᒥ, ᐅᑕᕿᔭᐅᓂᖏᓐᓂ (ᐸᓐᓂᖅᑑᕐᒥ ᑲᑐᔾᔨᖃᑎᒌᖏᑦ)  

ᐃᖃᓇᐃᔭᖅᑎᖃᕐᓂᖏᑦ ᑐᑭᓯᓂᐊᕈᑕᐅᑦᓯᐊᓚᐅᕐᓗᑎᒃ.  

ᐊᑑᑎᓖᑦ ᐋᕿᒋᐊᖅᑕᐅᓂᖏᑦ ᐸᓐᓂᖅᑑᕐᒥ ᐆᒪᔪᓐᓂᐊᖅᑎᒃᑯᑦ ᑲᑐᔾᔨᖃᑎᒌᖏᓐᓄᑦ ᕿᓚᓗᒐᕈᓐᓇᕐᓂᕐᒧᑦ 

ᒪᓕᒐᕋᓛᖏᑦ ᐃᒪᐃᓕᖓᓂᐊᓕᖅᐳᑦ:   

2.1.2 ᕿᓚᓗᒐᕐᓂᐊᖅᑕᐅᔪᓐᓇᕐᓂᖏᑦ ᐃᓱᖃᖅᑎᑕᐅᓂᖏᑦ ᑕᐅᕙᓂ ᐃᓱᐃᑦᑐᕐᒥ ᕿᓚᓗᒐᕐᓂᒃ 

(a) ᑕᒪᐃᓐᓂᒃ ᑲᑎᓪᓗᒋᑦ ᓴᓂᕐᕙᐃᕕᐅᔪᓐᓇᕐᓂᖏᑦ ᐊᖑᓇᓱᒡᕕᐅᔪᓐᓇᕐᓂᖏᓐᓂ ᐃᓱᐃᑦᑐᕐᒥ 

ᕿᓚᓗᒐᕐᓂᒃ ᑕᒫᓃᑉᐳᑦ 41-ᓂᒃ, ᑕᐃᒃᑯᐊ ᐃᓱᐃᑦᑑᑉ ᓯᓚᑖᓃᑦᑐᓐᓇᖅᓱᑎᒃ ᐅᖃᐅᓯᐅᓂᖏᑦ 

ᐃᓱᐃᑦᑐᕐᒥ ᕿᓛᓗᒐᖅᓯᐅᕐᕕᐅᔪᓐᓇᕐᓂᖏᓐᓂᒃ. ᕿᓚᓗᒐᖅᓯᐅᕐᕕᐅᔪᓐᓇᕐᓂᖏᑦ ᐱᒋᐊᕋᔭᖅᑐᑦ ᐄᐳ 

1−ᒥ ᐃᓱᓪᓕᕕᖃᖅᓱᑎᒃ ᑕᒫᓂ 3−ᒥ ᑭᖑᓂᐊᒍᑦ ᑎᑭᓪᓗᒍ ᐅᓪᓗᖅᓯᐅᑎᒃᑯᑦ ᐊᕐᕌᒍᒧᑦ.   

(b) ᐊᑐᓂ ᐆᒪᔪᕐᓂᐊᖅᑏᑦ ᑲᑐᔾᔨᖃᑎᒌᖏᓄᑦ ᐃᓚᒋᔭᐅᔪᑦ ᐃᓱᖃᖅᑎᑕᐅᕙᓐᓂᐊᖅᑐᑦ 

ᐊᒥᓲᓂᖅᐹᕈᓐᓇᕐᓂᖅ ᐊᑕᐅᓯᕐᒥᒃ ᕿᓚᓗᒐᕐᒥᒃ ᐃᓱᐃᑦᑐᕐᒥᒃ ᐱᔪᓐᓇᕐᓂᖅ ᐊᕐᕋᒍᑕᒫᖅ, ᒪᓕᒐᕐᓂᒃ 

ᒪᓕᑎᐊᑐᐊᕈᑎᒃ ᑕᒪᐃᓐᓂᒃ ᑲᑎᓪᓗᒋᑦ ᐱᔭᐅᔪᓐᓇᕐᓂᖏᑦ ᑰᑕᖏᑦ ᑎᑭᑕᐅᓯᒪᖏᑐᐊᕈᑎᒃ ᓱᓕ.  

2.2.2 ᐊᑐᕈᓃᖅᑎᑕᐅᔪᓐᓴᕐᓂᖏᑦ ᐊᖑᓇᓱᒡᕕᐅᒧᓐᓇᕐᓂᖏᑦ ᒥᑭᔫᐅᑎᓂᖅᓴᓂᒃ ᕿᓚᓗᒐᕐᓂᒃ ᑲᖏᖅᑐᐊᓗᖕᒥᒃ 

ᒥᑭᔫᑎᐅᓂᖅᓴᓂᒃ ᕿᓚᓗᒐᕐᕕᐅᔪᓐᓇᕐᓂᖏᑦ ᑕᐃᒃᑯᓂᖓ ᐸᓐᓂᖅᑑᑉ ᓯᓚᑖᓂ ᖃᖏᖅᑐᐊᓗᒻᒥ will not be 

ᐃᓱᖃᖅᑎᑕᐅᕙᓐᓂᐊᖏᑦᑐᑦ ᑰᑕᑯᖓᔪᓂᒃ.  

2.2.3 ᖃᐅᔨᑎᑦᓯᖃᑕᕐᓂᖅ ᐅᖃᐅᓯᐅᕙᓪᓗᑎᒃ ᖃᓄᐃᑦᑑᓂᖏᑦ ᐊᑐᓂ ᕿᓇᓗᒐᖅᑕᐅᔪᑦ ᑲᖏᖅᑐᐊᓗᖕᒥᒃ 

ᒪᓕᒃᑕᐅᓗᑎᒃ ᑎᑎᕋᖅᓯᒪᔪᑦ ᐃᓗᓕᖏᓐᓂ 3.5−ᖓᓂ ᐊᑕᓃᑦᑐᑦ, ᐊᑐᓂ ᐆᒪᔪᖅᓯᐅᖅᑏᑦ ᐊᖑᓇᓱᒃᑏᑦ 

ᑎᑎᕋᖃᑕᕆᐊᖃᖅᐳᑦ ᐅᖃᐅᓯᐅᖃᑦᑕᕐᓗᑎᒡᓗ ᖃᓄᐃᑦᑐᒥᒃ ᕿᓚᓗᒐᖅᓯᒪᓂᕐᒥᓂᒃ.   

ᑕᒫᓂ 2026−ᒥ, ᐸᓐᓂᖅᑑᕐᒥ ᐆᒪᔪᓐᓂᐊᖅᑎᒃᑯᑦ ᑲᑐᔾᔨᖃᑎᒌᖏᑦ ᐸᕐᓇᒃᓯᒪᕗᑦ ᐃᖃᓇᐃᔭᖅᑎᑖᕈᒪᓂᖅ ᑲᒪᔨᐅᔫᑉ 

ᐃᑲᔪᖅᑎᒃᓴᖓᓂᒃ ᑎᑎᕋᖅᑕᐅᕙᓪᓕᐊᓂᐊᕐᒪᑕ ᕿᓚᓗᒐᖅᑕᐅᓯᒪᔪᓂᒃ ᖃᐅᔨᒪᔾᔪᑎᒃᓴᐃᑦ ᐅᖃᐅᓯᐅᔪᑦ ᖁᓛᓂ 

ᒪᓕᒐᖏᓐᓂ ᓈᓴᐅᑎᓕᖕᒥ 2.2.3−ᒥ. 

 

ᑐᑭᓯᓂᐊᕐᕕᐅᓯᒪᓂᖏᑦ: 

ᐸᓐᓂᖅᑑᕐᒥ ᐆᒪᔪᓐᓂᐊᖅᑎᒃᑯᑦ ᑲᑐᔾᔨᖃᑎᒌᖏᑦ ᑲᑎᒪᑎᑦᓯᓗᑎᒃ ᐃᓕᓐᓂᐊᖃᑎᒌᒃᑎᑦᓯᒪᐅᖅᑐᑦ ᒪᓕᒐᕋᓛᓕᕆᔪᓂᒃ 

ᑕᒫᓂ ᕕᕗᐊᕆ 27-28, 2023−ᒥ. ᑲᑎᒪᓂᖏᓐᓂ ᐃᓕᓐᓂᐊᖅᓱᑎᒃ ᐃᓚᐅᓚᐅᖅᑐᑦ ᐸᓐᓂᖅᑑᕐᒥ ᐆᒪᔪᓐᓂᐊᖅᑎᒃᑯᑦ 

ᑲᑐᔾᔨᖃᑎᒌᖏᑦ ᑲᑎᒪᔨᖏᑦ, ᓄᓇᓕᓐᓂ ᕿᓚᓗᒐᓕᕆᓂᕐᒥᒃ ᖃᐅᔨᒪᔨᑕᕆᔭᐅᔪᑦ, ᒪᕐᕉᓐᓂᒃ ᑭᒡᒐᖅᑐᐃᔩᓐᓂᒃ ᐊᒪᕈᒃᑯᑦ 

ᐊᖑᓇᓱᒃᑏᑦ ᑲᑐᔾᔨᖃᑎᒌᖏᓐᓂᒃ ᐃᖃᓗᖕᓂᒃ, ᐊᒻᒪᓗ ᑐᑭᒧᐊᒃᑎᖓᓂᒃ ᐆᒪᔪᓕᕆᓂᕐᒧᑦ ᐊᕙᑎᓕᕆᓂᕐᒧᓪᓗ 

ᑲᑎᒪᔨᖓᓂᒃ ᕿᑭᖅᑖᓘᑉ ᐊᖑᓇᓱᒃᑎᓕᒫᑦ ᑲᑎᒪᔨᖓᓂᒃ.   

ᐊᒪᕈᒃᑯᑦ ᐊᖑᓇᓱᒃᑏᑦ ᑲᑐᔾᔨᖃᑎᒌᖏᓐᓂ ᑭᒡᒐᖅᑐᐃᔩᒃ ᐃᑲᔪᖅᑎᒋᔭᐅᓚᐅᖅᑑᑦ ᖃᓄᖅᑑᕈᑕᐅᔪᓐᓇᕐᓂᖏᓐᓂᒃ 

ᒪᕐᕈᐃᓕᖃᖓᔫᒃ ᐅᖃᐅᓯᐅᖁᔭᐅᔫᒃ, ᐊᒻᒪᓗ ᐊᓯᖏᓐᓂᒃ ᐊᐅᓚᑦᓯᔨᐅᕙᓐᓂᖏᓐᓄᑦ ᐃᓱᒪᓘᑕᐅᕙᒃᑐᑦ ᐊᒻᒪᓗ 

ᖃᓄᐃᓕᐅᕈᓯᖃᕆᐊᖃᓲᖑᓂᖏᓐᓂᒃ. ᖁᓪᓕᐅᑎᓯᒪᔪᖃᖏᒻᒪᑦ ᕿᓚᓗᒐᖅᓯᐅᕐᕕᐅᔪᓐᓇᕐᓂᖏᓐᓂᒃ ᑕᐅᕙᓂ 

ᑲᖏᖅᑐᐊᓗᖕᒥ ᐃᖃᓪᓗᓂ ᐊᖑᓇᓱᑦᐅᔪᓄᑦ. ᐊᒻᒪᑕᐅᖅ, ᑐᖓᕕᐅᓂᖏᓐᓄᑦ ᐃᓄᐃᑦ ᖃᐅᔨᒪᔭᑐᖃᖏᑦ, 

ᒥᑭᔫᑎᐅᓂᖅᓴᐃᑦ ᕿᓚᓗᒐᐃᑦ ᑕᐅᕙᓂ ᑲᖏᖅᑐᐊᓗᒻᒦᓲᑦ ᐊᔾᔨᓴᐃᓐᓇᕆᔪᔮᕐᓂᖅᓴᕆᔭᖏᑦ ᕿᓚᓗᖏᓐᓂᒃ ᐃᖃᓗᖕᓂ 

ᐊᖑᓇᓱᒃᑕᐅᕙᑦᑐᓂᒃ ᐃᒪᕕᖁᑎᖏᓐᓂ. ᐊᖏᓂᖅᓴᐃᑦ ᕿᓚᓗᒐᐃᑦ ᑕᐃᒃᑯᐊ ᐊᔾᔨᑲᓴᖏᑦ ᐃᓱᐃᑦᑐᕐᒥ 

ᑕᑯᔭᐅᒐᔪᐃᑦᑐᒻᒪᕆᐅᕗᑦ ᐃᓄᓐᓄᑦ, ᐃᖃᓗᐃᑦ ᓯᓚᑖᓃ ᕿᓚᓗᒐᖅᓯᐅᕐᕕᒋᕙᑦᑕᖏᓐᓂ.  

ᑐᓂᓯᓪᓚᕆᒍᓐᓇᓚᐅᖏᑦᑐᑦ ᐅᓂᒃᑳᖅᓯᒪᑦᓯᐊᖅᑐᓂᒃ ᐃᓄᓕᒫᓂᒃ ᑐᓴᕐᕕᖃᕆᐊᓚᐅᕐᓂᖏᓐᓂᒃ ᐊᓯᖏᓐᓂᒡᓗ 

ᑐᑭᓯᓂᐊᕈᑕᐅᓚᐅᕐᓂᖏᓐᓂᒃ ᑎᒥᖁᑎᒋᔭᐅᕙᓚᐅᕐᓂᖏᓐᓂᒃ ᐊᒻᒪᓗ ᐱᔾᔪᑎᖃᖅᑐᓂᒃ ᐋᕿᒋᐊᖅᑕᐅᔪᓐᓇᕐᓂᖏᓐᓂᒃ 

ᑕᒪᐃᓐᓂᒃ ᑲᑎᓪᓗᒋᑦ ᐊᖑᓇᓱᒡᕕᐅᔪᓐᓇᕐᓂᖏᑦ ᐊᒻᒪᓗ ᑰᑕᑰᖓᖏᑦᑐᓂᒃ ᐃᓱᖃᖅᑎᑕᐅᕙᓐᓂᖏᑦ 

ᕿᓚᓗᒐᖅᓯᐅᕈᓐᓇᕐᓂᖅ ᑲᖏᖅᑐᓗᐊᖕᒥᒃ. ᐅᖃᐅᓯᐅᓚᐅᖅᑑᒐᓗᐊᑦ, ᐆᒪᔪᓕᕆᔨᕐᔪᐊᒃᑯᑦ ᐅᖃᐅᔾᔨᒋᐊᓚᐅᖅᑐᑦ 

ᐸᓐᓂᖅᑑᕐᒥ ᐅᒫᔪᓐᓂᐊᖅᑎᒃᑯᑦ ᑲᑐᔾᔨᖃᑎᒌᖏᓐᓂᒃ ᑕᐃᒃᑯᐊ ᑰᑕᖏᑦ ᓚᐅᖅᑐᓂᒃ 41-ᖑᓕᖅᑐᓄᑦ ᑕᒫᓂ 

2000−ᖑᓚᐅᖅᑐᒥᒃ. ᐆᒪᔪᓕᕆᔨᕐᔪᐊᒃᑯᑦ ᑐᓂᓯᔪᓐᓇᓚᐅᖏᑦᑐᑦ ᐸᓐᓂᖅᑑᕐᒥ ᐆᒪᔪᓐᓂᐊᖅᑎᒃᑯᑦ ᑲᑐᔾᔨᖃᑎᒌᖏᓐᓂᒃ 

ᑎᑎᖃᖁᑎᖏᓐᓂᒃ ᐃᓄᓕᒫᓂᒃ ᑐᑭᓯᓂᐊᕐᕕᖃᖅᓯᒪᓂᖏᓐᓂᒃ ᑐᖓᕕᐅᓂᕋᖅᑕᐅᓚᐅᖅᑐᓂᒃ 

ᐃᓱᒪᓕᐅᕈᑕᐅᓚᐅᕐᓂᖏᓐᓄᑦ, ᐅᕝᕙᓗᓐᓃᑦ ᐃᓱᒪᓕᐅᕈᑕᐅᓚᐅᕐᓂᖏᓐᓄᑦ ᓯᕗᓂᐊᒍᑦ ᑰᑕᑖᕈᑕᐅᓕᓚᐅᕐᓂᖏᓐᓄᑦ 

35−ᖏᓃᓚᐅᖅᑐᓂᒃ, ᐅᕝᕙᓗᓐᓃᑦ ᐊᓯᖏᓐᓂᒃ ᓯᕗᓂᐊᒍᑦ ᑰᑕᓕᐅᕈᑕᐅᕙᓚᐅᕐᓂᖏᓐᓂᒃ.  

ᒪᓕᒃᑕᐅᓪᓗᑎᒃ ᑎᑎᖃᖁᑎᖁᕕᓂᖏᑦ ᖃᖏᖅᑐᐊᓗᒻᒥ ᐃᖃᓇᐃᔭᖅᑏᑦ ᕿᓚᓗᒐᓕᕆᓂᕐᒧᑦ ᑎᒥᖁᑎᖏᓐᓂᒃ ᑕᒫᓂ 

ᒫᔾᔨ 2024, ᑕᒪᐃᓐᓂᒃ ᐆᒪᔪᓕᕆᔨᕐᔪᐊᒃᑯᑦ ᐊᒻᒪᓗ ᐃᒪᕐᒥᐅᑕᓕᕆᔨᒃᑯᑦ ᐃᑲᔪᖅᓱᐃᓚᐅᖅᑐᑦ ᐊᐅᓚᑦᑎᔾᔪᑎᒃᓴᖏᓐᓂᒃ 

ᕿᓚᓗᒐᕐᓂᒃ ᐸᓐᓂᑑᕐᒥᒃ ᒪᓕᒃᑐᓂᒃ ᐃᓄᐃᑦ−ᑐᖓᕕᒌᓐᓇᖅᑕᖏᓐᓂᒃ ᐃᓄᐃᑦ ᓄᓇᓖᑦ 

ᐊᐅᓚᑦᑎᓂᕆᕙᒃᑕᑐᖃᖏᓐᓂᒃ, ᑕᒪᒃᑯᐊ ᐊᐅᓚᑦᓯᕙᓐᓂᖏᑦ ᖃᐅᔨᒪᔭᐅᖏᓐᓇᕐᓂᐊᑐᐊᕈᑎᒃ ᐆᒪᔪᓕᕆᔨᕐᔪᐊᒃᑯᓐᓄᑦ 

ᐊᒻᒪᓗ ᐃᒪᕐᒥᐅᑕᓕᕆᔨᒃᑯᓐᓄᑦ. ᑕᐃᒫᒃ ᒪᓕᑦᓯᐊᕐᓂᐊᕐᒪᑕ ᐃᓗᓕᖏᓐᓂᒃ 5.1.2(e)−ᖓᓃᑦᑐᓂᒃ ᓄᓇᕗᒻᒥ 

ᓄᓇᑖᕈᑎᓂ.   

ᖄᖓᒍᑕᐅᖅ ᐊᓯᖏᓐᓂᒃ ᐃᓄᐃᑦ ᕿᓚᓗᒐᓕᕆᕙᓐᓂᕐᒥᒃ ᐊᐅᓚᑦᓯᕙᓐᓂᖏᓐᓂᒃ, ᑲᑎᒪᔭᖅᑐᖃᑕᐅᔪᑦ ᑕᐃᑯᖓ 

ᐸᓐᓂᖅᑑᕐᒥ ᐆᒪᔪᓐᓂᐊᖅᑎᒃᑯᑦ ᑲᑐᔾᔨᖃᑎᒌᖏ ᑲᑎᒪᔨᖏᑦ ᐊᒻᒪᓗ ᕿᑭᖅᑕᓗᖕᒥ ᐊᖑᓇᓱᒃᑎᓕᒫᑦ ᑲᑎᒪᔨᖏᓐᓂᒃ 

ᐃᓚᐅᓚᐅᕆᕗᑦ  ᕿᓚᓗᒐᓕᕆᔩᑦ ᐃᖃᓇᐃᔭᖅᑏᑦ ᑎᒥᖁᑎᖏᓐᓂ ᑲᑎᒪᔪᓂ ᐱᔾᔪᑎᖃᖅᑐᓂᒃ ᖃᖏᖅᑐᐊᓗᒻᒥ, 

ᑲᑎᒪᔪᓐᓇᖅᑎᑕᐅᕙᓐᓂᖏᓐᓂ ᐃᒪᕐᒥᐅᑕᓕᕆᔨᒃᑯᓐᓄᑦ ᑕᐃᒪᖓᓂᒃ 2017−ᒥᓂᒃ. 

ᑐᑭᓯᑎᑦᓯᒋᐊᕈᑎᑦ ᑎᑎᖃᖁᑎᖏᑦ ᐊᒻᒪᓗ ᑕᒡᕙᓃᖃᑕᐅᔪᑦ ᒫᓐᓇᐅᔪᖅ ᐸᓐᓂᖅᑑᑉ ᓯᓚᑖᓂ ᖃᖏᖅᑐᐊᓗᒻᒥ 

ᕿᓚᓗᒐᖅᓯᐅᕐᓂᕐᒧᑦ ᒪᓕᒐᕋᓛᖏᑦ ᑐᓂᔭᐅᓯᒪᓕᖅᑐᑦ ᐆᒪᔪᓕᕆᔨᕐᔪᐊᒃᑯᓐᓄᑦ ᐊᒻᒪᓗ ᐃᒪᕐᒥᐅᑕᓕᕆᔨᒃᑯᓐᓄᑦ 

ᑭᐅᒋᐊᕈᑕᐅᓂᕐᒧᑦ ᐃᒪᕐᒥᐅᑕᓕᕆᔨᒃᑯᑦ ᑐᒃᓯᕋᐅᑎᖏᓐᓄᑦ ᑐᓂᔭᐅᖃᑕᕈᒪᓂᖏᓐᓂᒃ ᐊᐅᓚᑦᓯᕙᓐᓂᖏᓐᓂᒃ ᐃᓄᐃᑦ 

ᖃᓄᐃᓕᐅᓲᖑᓂᖏᓐᓂᒃ ᖃᐅᔨᒪᔾᔪᑎᒃᓴᖏᓐᓂᒃ.  

 

ᐸᕐᓇᐅᑕᐅᔪᑦ ᑎᑎᕋᖅᑕᐅᓪᓗᑎᒡᓗ: ᒪᐃᑯᓪ ᕘᒑᓴᓐᒧᑦ (ᑐᒃᓯᕋᕐᕕᐅᓯᒪᔪᓂᒃ ᑲᑎᒪᔨᖏᓐᓄᑦ ᐸᓐᓂᖅᑑᕐᒥ ᐆᒪᔪᓐᓂᐊᖅᑎᒃᑯᑦ 

ᑲᑐᔾᔨᖃᑎᒌᖏᑦᓐᓄᑦ, ᐊᒻᒪᓗ ᐃᑲᔪᖅᓱᖅᑕᐅᓯᒪᓪᓗᑎᒃ ᐊᐅᓚᑦᑎᔩᑦ ᑲᑎᒪᔨᖏᓐᓄᑦ ᑕᐃᑯᓇᓂ 

ᕿᑭᖅᑖᓘᖕᒥ ᐊᖑᓇᓱᒃᑎᓕᒫᑦ ᑲᑎᒪᔨᖏᓐᓂᒃ).   

ᐅᓪᓗᖓᓂ: ᔭᓄᐊᕆ 16, 2026 


